L’an mil six cent septente cinq par moy Estienne

BOURSIER arpenteur juré au Bailliage de la Montagne

demeurant a Chastillon sur Seigne soubsigné certiffie ce

quil appartiendra quan vertu de l’appointement rendu

le mecredy trantiesme janvier par maistre Louis PAUP..

consseillier du Roy maistre particulier es eaux et forests

du dit bailliage en l’auditoire royal dudit chastillon contre les 

habitants Chamesson et le dernier jour dudit mois je
me suis rendu transporté en vertu dudit appointement au lieu

de Chamesson à la dilligensse et requisition de Claude DEGOIX

et Edme LE BOEUF les procureurs de communaulté audit

Chamesson en suitte  des poursuitte contre eux faictes par

maistre Jean François PARIZOT conseillier du Roy et son
procureur es dict eaux et forests et suivant et conformemant

a la nouvelle ordonnance des dictes eaux et forests pourra lesser

de quoy faire l’arpentage des dicts bois communaulx et le dict

jour les dicts DEGOIX et LE BOEUF m’ont conduit en une contré

de leurs bois la Grande Soub et la Corne au Cerf

qui est joignant du cotte du midy a la maisterie de Foyseux

et tirant à Gay de Chevallier et le bois de la Rose qui appartient

au seigneur du lieu du cotte d’Orient aux bois communaulx de

Buncey ou il est à trente deux bornes du septentrion aultre
de la Borde Rocquille qui est aussy borné de trois bornes

du mesme cotte d’un bois Mademoiselle appelé Nouvelle
qui est aussy borné de huict bornes d’occident au Grand Chemin

de Dijon qui est le cantton de la Corne au Cerf lequel cantton

contera suivant la figure sy jointe cinq cent trente quatre arpens

et demy et trois chesnes*. Le dict arpentage faict a roison de cent chaisnes

par arpend de vingt deux pieds de longueur, le pied de

douze pousce, le pousce de douze ligne, lequel arppentage

a este faict par moy et en presence de Claude DEGOIX

et Edme LE BOEUF les dicts procureur de la communaulté et j’ay

pris pour ayde François DEGOIX et j’ay empli * et
les dicts DEGOIX et LE BOEUF m’ont faict … un petit bouchot de bois

appelé la Rossinelle contenant nonante huict chesnes tenant au bois du

Seigneur un aultre petit bouchot appelé le bouchot Gaultier tenant

a des friches du dit lieu contenant dix arpens quarente chesnes plus

un aultre petit appelé le bouchot de Bouteillier tenant a des friches

du mesme finage contenant cinq arpens en un card au trois …..
a huict arpens soixante et trois perches et j’ay este le temps de cinq

jours et j’ay le dict arpentage afferme veritable et me suis

soubsigné  avec Edme LE BOEUF et François DEGOIX.

mis au greffe le 7 fevrier 1675.

Yves Degoix le 04 février 2013.

